
				এই পাতাটির মুদ্রণ সংশোধন করা প্রয়োজন। 
> ミレ* নাট্য ।
SeeAeAeMAee SASAeeAeAS SAeeA ASASASA AAA AAAAeAeSAASAASAASAASAASAASAASAASAAeeAeAeAeASAeSAeAeAeSeAeAeAeAeeAeAeS
মণিপুর। অরণ্যে শিবালয়। অর্জন ।
অৰ্জ্জুন । কাহারে হেরিনু ? সে কি সত্য, কিম্বা মায়া ?
নিবিড় নির্জন বনে নিৰ্ম্মল সরসী ;– এমনি নিভৃত নিরালয়, মনে হয় নিস্তব্ধ মধ্যাহ্লে সেথা বনলক্ষ্মীগণ স্নান করে যায় ; গভীর পূর্ণিমা রাত্রে, সেই সুপ্ত সরসীর স্নিগ্ধ শম্পতটে শয়ন করেন সুখে নিঃশঙ্ক বিশ্রামে স্থলিত অঞ্চলে ।
সেথা তরু অন্তরালে অপরাহ বেলাশেষে, ভাবিতেছিলাম আশৈশব জীবনের কথা ; সংসারের মুঢ় খেলা দুঃখ মুখ উলটি পালটি, জীবনের অসন্তোষ, অসম্পূর্ণ আশা, অনন্ত দারিদ্র্য এই মর্ত্য মানবের । হেন কালে ঘন তরু-অন্ধকার হতে ধীরে ধীরে বাহিরিয়া, কে আসি দাড়াল, সরোবর-সোপানের শ্বেত শিলাপটে কি অপূৰ্ব্ব রূপ ! কোমল চরণতলে

	        এই পাতাটি অন্য কোনো ভাষায় উপলব্ধ নয়।

